ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՏԵՂ ՀԱՄԱՅՆՔԻ              2026-2028 ԹՎԱԿԱՆՆԵՐԻ ՄԻՋՆԱԺԱՄԿԵՏ ԾԱԽՍԵՐԻ ԾՐԱԳԻՐ


Տեղ համայնքի առաջիկա երեք տարիների համար միջնաժամկետ ծախսերի ծրագիրը կազմվել է հիմք ընդունելով ոլորտը կարգավորող ՀՀ օրենքները, մեթոդական ցուցումները, համայնքի տեսլականը, պլանավորվող ծրագրերն ու համագործակցությունները, արդեն իսկ առկա պայմանագրերը՝ որոնք գործում են ընթացիկ տարում և տարածվում են նաև հաջորդ բյուջետային ժամանակաշրջաններում: 
Տեղ համայնքի 2026-2028 թվականների միջնաժամկետ ծախսերի ծրագրի ցուցանիշները իրենցից ներակայացնում են   Տեղ համայնքի 2026-2028 թվականների միջնաժամկետ ծախսերի ծրագրի նախագծի մշակման աշխատանքների գործընթացի իրականացման ժամանակացույցի հիման վրա հավաքագրված  տվյալները, նախորդ տարիների փաստացի թվային արտահայտումները, համայնքի երկարաժամկետ ծրագրերը:
Միջնաժամկետ ծախսերի ծրագիրը իր մեջ պարփակում է այս տարիների ընթացքում համայնքի կողմից իրկանացվող հարկաբյուջետային քաղաքականությունը, դրա տված արդյունավետությունը, բնակչության բարեկեցությունը, կենսագործունեության պայմանների բարելավումը, համայնքային ենթակառուցվածքների զարգացումը, արդիականացումը, սոցիալ-մշակութային կյանքի ակտիվությունը, էկոլոգիապես մաքուր միջավայրի ձևավորումը:
Միջնաժամկետ ծախսերի ծրագիրը հետագայում հիմք կհանդիսանա Տեղ համայնքի 2026 թվականի տարեկան բյուջեի նախագծի պատրաստման համար:
Հետագա երեք տարիների համար համայնքի տեսլականը խոստանում է կայուն առաջընթաց, զարգացած ենթակառուցվածքներ, մաքուր համայնք, միասնականություն, զարկ կտրվի զբոսաշրջության զարգացմանը, պատմամշակութային հազարամյա պատմություն ունեցող կոթողների կողքին նորերի ստեղծում, հարուստ պատմության կերտում, համայնքի բնակչի առավել ընդգրկում որոշումների իրականացման և բյուջետավորման գործընթացում:
ԵԿԱՄՏԱՅԻՆ ԿԱՆԽԱՏԵՍՈՒՄՆԵՐԸ ԵՌԱՄՅԱ ԺԱՄԱՆԱԿԱՀԱՏՎԱԾՈՒՄ
Եկամտային կանխատեսումների համար հիմք են հանդիացել նախորդ տարիների փաստացի հավաքագրումների միջին ցուցանիշները, ՀՀ հարկային օրենսգիրքը ,  Սահմանամերձ գյուղական համայնքներում իրականացվող գործունեությունը հարկերից ազատելու մասին ՀՀ օրենքը, Տեղական տուրքերի և վճարների մասին ՀՀ օրենքը, Տեղ համայնքի ավագանու 2025 թվականի ապրիլի 16-ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՏԵՂ ՀԱՄԱՅՆՔՈՒՄ 2025 ԹՎԱԿԱՆԻ ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՏԵՍԱԿՆԵՐՆ ՈՒ ԴՐՈՒՅՔԱՉԱՓԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՏԵՂ ՀԱՄԱՅՆՔԻ ԱՎԱԳԱՆՈՒ 2024 ԹՎԱԿԱՆԻ ՆՈՅԵՄԲԵՐԻ 26-Ի ԹԻՎ 130-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» N 24-Ն որոշումը, Ֆինանսական համահարթեցման մասին ՀՀ օրենքը, կանխատեսվող պետություն-համայնք սուբվենցիոն ծրագրերը, ակնկալվող համագործակցությունները, համայնքի կողմից մատուցվող ծառայությունների իրականացման շրջանակների ընդլայնումը:
Համայնքի վերջին չորս տարիների փաստացի բյուջետային ցուցանիշների վերլուծությունը կունենա հետևյալ տեսքը.
	
	2021թ.
	2022թ.
	2023թ.
	2024թ.

	Եկամուտներ
	254,319,213
	302,592,165
	471,389,654
	579,998,979

	Ծախսեր
	233,695,109
	307,684,981
	490,249,430
	566,481,155

	Սեփական եկամուտներ
	86,194,318
	116,821,632
	97,674,282
	121,630,048





Ինչպես տեսնում ենք համեմատական վերլուծության մեջ ներկայացված ցուցանիշները տարիների ընթացքում աճի միտում ունեն: Իսկ դա իր հերթին նշանակում է, որ համայնքի բյուջեի միջոցները ճիշտ են նպատակաուղվել, օգտագործվել խնայողաբար, իրականացվել է եկամտաբերության ճիշտ քաղաքականություն:

ԾԱԽՍԱՅԻՆ ԿԱՆԽԱՏԵՍՈՒՄՆԵՐԸ ԵՌԱՄՅԱ ԺԱՄԱՆԱԿԱՀԱՏՎԱԾՈՒՄ

Համայնքի ռեսուրսները՝ դրամական միջոցները միջնաժամկետ ծախսերի ծրագրում բաշխվել են ի կատարումն պլանավորվող ծրագրերի և նպատակների: Միջոցները կծախսվեն ըստ խնդիրների առաջնահերթության, հրատապության և պարտադիրության: Բաշխման ոլորտներն են.
1. Կրթություն. Համայնքում նախադպրոցական կրթությունը մատուցվում է անվճար: Միջոցների ձեռնարկում մատուցվող ծառայության որակի բարձրացման համար: Անհրաժեշտ է կազմակերպել դասընթացներ, որոնք միտված կլինեն ՆՈՒՀ-ների մանկավարժների մասնագիտական որակների բարձրացմանը: Մանկապարտեզների պայմանների բարելավում, նոր մեթոդների, չափորոշիչների կիրառում, որոնք կբարձրացնեն երեխաների ստացած գիտելիքները, դրանց որակը:
2. Մշակութային կյանք. Համայնքում աավելի հաճախակի փառատոննների, մշակութային, սպորտայինմիջոցառումների կազմակերպում, մշակութային կենտրոնների և նրանց տեխնիկայի արդիականացումը նոր շունչ կտա մշակութային օջախներին: Տեղվա ավանդույթների ծանոթացումը գործընկեր համայնքներին, կազմակերպություններին և աշխարհին:
3. Համայնքի երիտասարդությունը. Համայնքում երիտասարդության ակտիվության բարձրացման համար խոսուն քայլ կլինի համայնքի ղեկավարին կից երիտասարդական խորհրդի ստեղծումը: Երիտասարդության ձայնը պետք է լսելի լինի որոշումների կայացման գործում:
4. Համայնքում զբոսաշրջության զարգացումը. Այս ոլորտի ֆինանսական միջոցները կուղղվեն դոնոր կազմակերպությունների տրամադրած նվիրատվություններից և ներդրումներից: Մշակութային յուրաքանչյուր կոթողի պահպանման ուղղված քայլեր կձեռնարկվեն: Եվ ինչպես վերը նշվել էր արդեն՝ հների կողքին նոր արժեքներ կկառուցվեն:
5. Զբոսաշրջության զարգացումը հնարավորություն կստեղծի նոր գործարար միջավայրի ստեղծման համար:
6. Սոցիալական պաշտպանություն. Համայնքի յուրաքանչյուր բնակիչ անհատապես ունի պաշտպանության և բավարարվածության կարիք: Հասցեական և թիրախային աջակցությունները կթոթափեն բնակչի հոգսը: Բնակչի կյանքի դժվարին իրավիճակներին ժամանակին և արագ արձագանքումը, սոցիալ-հոգեբանական ծառայությունների ընդլայնումը կօգնի նվազեցնել խոցելի խմբերի քանակը:
7. Համայնքային ենթակառուցվածքների բարելավումը և զարգացումը կստեղծեն կենսաապահովման առավել բարենպաստ միջավայր:
8. Շրջակա միջավայրի պաշտպանություն՝ կանաչապատոում , աղբահանում:
9. Համայնքում բնակարանային շինարարության շրագրերի խթանում՝ պետություն-համայնք, համայնք-անհատ համագործակցությունների արդյունքում:
10. Արևային էներգիայի կիրառման շրջանակների ընդլայնում:
11. Պաշտպանության ոլորտում համայնքի համար կարևոր է լինել աչալուրջ, միշտ զգոն ու պատրաստակամ: Քանի որ համայնքի բոլոր 7 բնակավայրերը հանդիսանում են սահմանամերձ հատկապես կարևոր է ստեղծվող իրավիճակների արագ արձանագրումը, արձագանքումը, համագործակցությունը և ՀՀ Զինված ուժերի և համայնքի պաշտպանության գործին լծված ենթակառուցվածքների հետ:
Միջնաժամկետ ծախսային ծրագրի իրականացման ընթացքում կարող են առաջանալ գործոններ, որոնք պլանվորման փուլում չեն կանխատեսվել: Սակայն դրանք կարող են  հարթվել արագ արձագանքման շնորհիվ, տարբեր միջազգային և տեղական կազմակերպությունների հետ համագործակցությունների շնորհիվ:


Աշխատակազմի գլխավոր
 մասնագետ-հաշվապահ՝________________________Ա.Ղարագյոզյան
2021թ.	Եկամուտներ	Ծախսեր	Սեփական եկամուտներ	254319	233695	86194	2022թ.	Եկամուտներ	Ծախսեր	Սեփական եկամուտներ	302592	307684	116821	2023թ.	Եկամուտներ	Ծախսեր	Սեփական եկամուտներ	471389	490249	97674	2024թ.	Եկամուտներ	Ծախսեր	Սեփական եկամուտներ	579998	566481	121630	



